ՏԵՂԵԿԱՆՔ - Հ Ի Մ Ն Ա Վ Ո Ր ՈՒ Մ

«Հայաստանի Հանրապետության ԿԱՌԱՎԱՐՈՒԹՅԱՆ ԵՎ ԶԱՐԳԱՑՄԱՆ ՖՐԱՆՍԻԱԿԱՆ ԳՈՐԾԱԿԱԼՈՒԹՅԱՆ ՄԻՋԵՎ 2020 ԹՎԱԿԱՆԻ ԱՊՐԻԼԻ 23-Ի ԹԻՎ CAM 1002 06 D ՖԻՆԱՆՍԱՎՈՐՄԱՆ ՀԱՄԱՁԱՅՆԱԳՐԻ ՓՈՓՈԽՈՒԹՅՈՒՆ №2-Ի ՍՏՈՐԱԳՐՄԱՆ ԱՌԱՋԱՐԿՈՒԹՅԱՆԸ ՀԱՎԱՆՈՒԹՅՈՒՆ ՏԱԼՈՒ ՄԱՍԻՆ» ՀՀ կառավարության որոշման նախագծի վերաբերյալ

 «Հայաստանի Հանրապետության կառավարության և Զարգացման ֆրանսիական գործակալության (այսուհետ՝ ԶՖԳ) միջև 2020 թվականի ապրիլի 23-ի թիվ CAM 1002 06 D ֆինանսավորման համաձայնագրի փոփոխություն №2-ով (այսուհետ՝ Փոփոխություն №2) նախատեսվում է «Ոռոգվող գյուղատնտեսության զարգացումը ՀՀ Արարատի և Արմավիրի մարզերում» ծրագրի (այսուհետ՝ Ծրագիր) իրականացման և դրամաշնորհային միջոցների մասհանման վերջնաժամկետ​ները երկարաձգել համապատասխանաբար մինչև 2026 թվականի հունիսի 19-ը և 2026 թվականի մարտի 19-ը: Համաձայնագրի նախորդ՝ №1 փոփոխությամբ նշյալ ժամկետները երկարաձգվել էին համապատասխանաբար մինչև 2023 թվականի դեկտեմբերի 19-ը և 2023 թվականի սեպտեմբերի 19-ը:
Ծրագրի նպատակն է տեխնիկական աջակցության (4.4 մլն եվրո) և ներդրումների (5.6 մլն եվրո) միջոցով զարգացնել արդի ոռոգման համակարգը՝ վերացնելով ջրի պահեստավորման, ոռոգման ենթակառուցվածքների, հողերի միավորման, ինչպես նաև խորհրդատվական ծառայությունների ու վարկերի հասանելիության հետ կապված խոչընդոտները: Այն իրականացվելու է Արարատի և Արմավիրի մարզերում, որոնք ունենալով շուրջ 500,000 բնակչություն և 65 տոկոս ոռոգելի հողատարածք` հնարավորություն ունեն նշանակալի խթանելու Հայաստանում գյուղատնտեսական արտադրանքի արդիականացմանը:


Ծրագիրը, որն իրականացնելու են ՀՀ էկոնոմիկայի նախարարությունը (գյուղատնտեսության ոլորտ - 8.5 մլն եվրո) և ՀՀ տարածքային կառավարման և ենթակառուցվածքների նախարարության Հայաստանի տարածքային զարգացման հիմնադրամը (ոռոգման ոլորտ - 1.5 մլն եվրո), բաղկացած է 3 հիմնական բաղադրիչներից, որոնք իրենց հերթին ներառում են նաև  ենթաբաղադրիչներ.

Բաղադրիչ 1 - Ինստիտուցիոնալ աջակցություն՝ ոռոգվող գյուղատնտեսության ոլորտում ներգրավված ազգային և տեղական շահառուներին, 

Բաղադրիչ 2 -  Ոռոգվող գյուղատնտեսական արդյունքի բարելավում,

Բաղադրիչ 3 - Հաղորդակցման և ծրագրի կառավարման ծախսեր:   

Ոռոգման ենթակառուցվածքներում կատարվող ներդրումները կնպաստեն գյուղատնտեսության զարգացման խթանմանը, ինչպես նաև ոռոգվող գյուղատնտեսության ոլորտում ներգրավված երկու հիմնական նախարարությունների միջև ինչպես կենտրոնական, այնպես էլ տեղական մակարդակներում բարելավված համակարգվածությանը և փոխգործակցությանը:
Հաշվի առնելով այն հանգամանքը, որ Ծրագրի միջոցառումների իրականացման համար պահանջ է հանդիսանում միջազգային օպերատորի ընտրությունը, 2021 թվականի նոյեմբերի 12-ին ԶՖԳ-ի համաձայնությունը ստանալուց հետո վերահայտարարվել է միջազգային մրցույթ, որին մասնակցելու համար դիմել է 9 կազմակերպություն։ Արդյունքում հաղթող է ճանաչվել IBF International Consulting (Բելգիա, առաջատար գործընկեր, համատեղ ձեռնարկության (ՀՁ) անդամ) – AETS - Application Européenne de Technologies et de Services (Ֆրանսիա, ՀՁ անդամ) - Ամերիա ՓԲԸ (Հայաստան, ՀՁ անդամ), CAPA-Chamber d'Agriculture des Pyrénées-Atlantiques (Ֆրանսիա, Հայաստան ՀՁ անդամ) համատեղ ձեռնարկությունը (ենթախորհրդատուներ՝ Ագրոբիզնեսի հետազոտությունների և կրթության միջազգային կենտրոն հիմնադրամ (Հայաստան) և CARD Agroservice ՓԲԸ (Հայաստան): 

Հիմք ընդունելով վերոգրյալը և ԶՖԳ-ի ու Եվրոպական միության համաձայնությունը (հիմք՝ Եվրոպական Հանձնաժողովի և ԶՖԳ-ի միջև 2022 թվականի օգոստոսի 4-ին կնքված Պատվիրակման համաձայնագրում թիվ 3 լրացումը կատարելու վերաբերյալ փաստաթուղթ), ինչպես նաև՝ Ծրագրով նախատեսվող աշխատանքների  կարևորությունն ու նախատեսված աշխատանքների ծավալները, այդ թվում՝ Ծրագրի իրականացման համար առանցքային կարևորություն ներկայացնող  «Վեդի ջրամբարի և ոռոգման համակարգի կառուցում» ծրագրի իրականացման աշխատանքների ավարտը և շահագործումը, Փոփոխություն №2-ի ստորագրումը համարվում է նպատակահարմար:

Կապը ռազմավարական փաստաթղթերի հետ

«Հայաստանի Հանրապետության կառավարության և Զարգացման ֆրանսիական գործակալության միջև 2020 թվականի ապրիլի 23-ի թիվ CAM 1002 06 D ֆինանսավորման համաձայնագրի փոփոխություն №2-ի ստորագրման առաջարկությանը հավանություն տալու մասին» ՀՀ կառավարության որոշման նախագիծը համահունչ է Հայաստանի վերափոխման ռազմավարություն 2050-ի Մեգանպատակ 10-ի (Արտադրողական և պատասխանատու ֆերմերություն), ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության 2021-2026թթ. ծրագրի մասին» №1363-Ա որոշման 3.3. Ջրային տնտեսություն բաժնի 2-րդ և 8-րդ (ոռոգման նոր տեխնոլոգիաների ներդնում) պարբերություններին, ՀՀ գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության 26.1 (Առաջադրված խնդիրները և դրանց լուծմանն ուղղված միջոցառումները) կետի 2-րդ ենթակետի դրույթներին:
Միաժամանակ, Նախագիծը Հայաստանի Հանրապետության պետական բյուջեի համար չի առաջացնում լրացուցիչ ֆինանսական պարտավորություններ:
